
„როგორც წარდგენილი სამაგისტრო ნაშრომის ავტორი, ვაცხადებ, რომ ნაშრომი 

წარმოადგენს ჩემს ორიგინალ ნამუშევარს და არ შეიცავს სხვა ავტორების მიერ ქამდე 

გამოქვეყნებულ, გამოსაქვეყნებლად მიღებულ ან დასაცავად წარდგენილ მასალებს, 

რომლებიც ნაშრომში არ არის მოხსენიებული ან ციტირებული სათანადო წესების 

შესაბამისად.“  

სამაგისტრო სემინარის კურსის ხელმძღვანელს ქ-ნ ნინო სხირტლაძეს და ჩემს კოლეგასა 

და მეგობარს - ქეთევან სიორდიას კვლევის ჩატარებაში გაწეული დახმარებისთვის. 

აბსტრაქტი 
 

წინამდებარე კვლევის ფარგლებში შესწავლილ იქნა კავშირი ზიზღზე სენსიტიურობას, 

პიროვნების სტრუქტურის ჰექსაკოს მოდელსა და წინარწმენებს შორის. ასევე ნაკვლევი იყო   

გენდერის როლი ზიზღის აღქმისას. კვლევის ფარგლებში გამოიკითხა 68 ადამიანი. პიროვნების 

ექვსფაქტორიანი მოდელიდან კვლევამ დაადგინა ზიზღზე სენსიტიურობის სამი განზომილების 

პრედიქტორი, რომლებიც ძირითადად წარმოადგენს ემოციურობასა და კეთილსინდისიერებას. 

შედეგებმა ასევე აჩვენა ქალებსა და მამაკაცებში სტატისტიკური განსხვავება ზიზღზე 

სენსიტიურობასთან დაკავშირებით. კერძოდ, ქალებში დაფიქსირდა ზიზღზე მეტად 

სენსიტიურობა, ვიდრე მამაკაცებში. კვლევამ ვერ დაადგინა სტატისტიკურად მნიშვნელოვანი 

კავშირი ზიზღზე სენსიტიურობასა და წინარწმენებს შორის.  

  


